
ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᖅ 
 
ᐱᓕᕆᐊᑉ ᓈᓴᐅᑎᖓ:  3-13-35  ᖃᐅᔨᓴᐃᔨ: ᕌᔅ ᑖᒪᓐ 
 
ᑕᐃᔭᐅᓐᖓ: ᓴᓇᔭᐅᓂᖏᑦ ᐊᒻᒪ ᐊᑐᓕᖅᑎᑕᐅᓂᖏᑦ ᓄᓇᓕᖕᓂ ᐃᖃᓗᖕᓂᒃ ᓇᐅᑦᑎᖅᓱᐊᖃᕐᓂᕐᒧᑦ 
ᐱᓕᕆᐊᒥᒃ ᐊᒻᒪ ᐊᑐᓕᖅᑎᑦᓯᓂᖅ ᐃᖃᓗᓕᕆᓂᕐᒧᑦ ᒥᐊᓂᖅᓯᔾᔪᑎᓂᒃ ᐊᑐᕐᓗᑎᒃ ᑭᒡᓕᓯᓂᐊᖅᑎᑦ 
ᐱᐅᓯᖏᓐᓂᒃ ᐃᖃᓗᒃᐱᖕᓄᑦ ᕿᑭᖅᑖᓗᖕᒥ, ᓄᓇᕗᒥ 
 
ᑮᓇᐅᔭᖃᖅᑎᑕᐅᓐᖓᖅᑐᑦ: (ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ) 2013-2014 
      2014-2015   
ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᖅ:   $10,000 
 
ᐱᓕᕆᐊᖅ ᓇᐃᓈᖅᓯᒪᓪᓗᒍ ᐅᓂᒃᑳᖅ: ᐱᔾᔪᑎᖓ ᖃᐅᔨᓴᐃᓂᐅᑉ ᑖᔅᓱᒪ ᑲᔪᓯᖁᓪᓗᒍ ᓴᓇᔭᐅᓂᕆᔭᖓ 
ᐊᒻᒪ ᐊᑐᓕᖅᑎᑦᑎᕙᓪᓕᐊᓂᐅᔪᖅ ᓄᓇᓕᖕᓂ ᐃᖃᓗᖕᓂᒃ ᓇᐅᑦᑎᖅᓱᐊᖃᕐᓂᕐᒧᑦᐱᓕᕆᐊᒥᒃ ᐊᒻᒪ 
ᐊᑐᓕᖅᑎᑦᓯᓗᑎᒃ ᐃᖃᓗᓕᕆᓂᕐᒧᑦ ᒥᐊᓂᖅᓯᔾᔪᑎᓂᒃ ᐊᑐᕐᓗᑎᒃ ᑭᒡᓕᓯᓂᐊᖅᑎᑦ ᐱᐅᓯᖏᓐᓂᒃ 
ᐃᖃᓗᒃᐱᖕᓄᑦ ᐱᓕᕆᖃᑎᒋᔭᐅᓗᑎᒃ ᐸᖕᓂᖅᑑᕐᒥ ᐊᖑᓇᓱᒃᑐᓕᕆᔨᐅᔪᑦ.  ᐱᓗᐊᖅᑐᒥᒃ, ᐱᓕᕆᐊᒃᓴᒧᑦ 
ᑐᕌᒐᒃᓴᐅᔪᑦ ᐅᑯᐊᖑᕗᑦ: 1) ᓇᓗᓇᐃᖅᑕᐅᓂᖏᑦ ᓇᓗᓇᐃᒃᑯᑕᐅᔪᑦ ᐅᓄᕐᓂᖏᓐᓄᑦ ᐃᓚᐅᔪᓄᑦ 
ᓄᓇᓕᖕᓂ; 2) ᐃᖅᑲᓇᐃᔭᖅᑎᑖᕐᓗᑎᒃ ᐊᒻᒪ ᐃᓕᓐᓂᐊᕐᓗᑎᒃ ᓄᓇᓕᖕᓂ ᐃᖃᓗᖕᓂᒃ 
ᓇᐅᑦᑎᖅᓱᖅᑎᐅᓂᐊᖅᑐᓂᒃ ᐊᒻᒪ ᓄᓇᓕᖕᓂ ᖃᐅᔨᓴᐃᖃᑕᐅᓂᐊᖅᑐᓂᒃ; 3) ᓄᐊᑦᑎᓗᑎᒃ ᑕᓪᓕᒪᓄᑦ 
ᐊᕐᕌᒍᓄᑦ ᑭᖑᓕᕇᒡᓗᑎᒃ ᑐᓴᒐᒃᓴᓂᒃ ᖃᕆᑕᐅᔭᒃᑯᑦ ᐃᖃᓗᖕᓄᑦ ᐊᒻᒪᓗ ᓂᕆᐊᖅᑕᐅᓯᒪᒧᑦ 
ᐊᕙᑎᓕᕆᓂᕐᒧᑦ ᑐᕌᖓᒧᑦ ᑐᓴᒐᒃᓴᑦ; 4) ᐱᔨᑦᓯᕈᑕᐅᓗᑎᒃ ᖃᐅᔨᓴᐃᔪᑎᓄᑦ ᐃᖃᓗᖕᓄᑦ ᐱᓕᕆᐊᑦ 
ᖃᐅᔨᓴᐃᓗᑎᒃ ᓇᓗᓇᐃᒃᑯᑕᖏᓐᓂᒃ ᐃᑲᔪᖅᑐᐃᖁᓪᓗᒋᑦ ᐅᓄᖅᓯᒋᐊᖁᓪᓗᒋᑦ ᐃᖃᓗᒃᑕᐅᔪᑦ; ᐊᒻᒪᓗ 5) 
ᐱᔭᕇᖅᑕᐅᓗᑎᒃ ᑲᑎᓐᖓᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑭᒡᓕᓯᓂᐊᖅᑎᓪᓗ ᕿᒥᕐᕈᓇᒍᑎᖏᑦ 
ᓇᓗᓇᐃᒃᑯᑕᕐᓂᒃ ᐃᖃᓗᖕᓄᑦ ᐃᓱᓕᑉᐸᑦ ᐊᕐᕌᒍ ᑕᓪᓕᒪᓄᑦ ᖃᔨᐅᓴᐃᓂᐅᔪᖅ ᐊᒻᒪ ᓴᓇᓗᑎᒃ 
ᐃᖃᓗᓕᕆᓂᕐᒧᑦ ᒥᐊᓂᖅᓯᔾᔪᑎᐅᓂᐊᖅᑐᓂᒃ ᐃᖃᓗᓕᕆᓂᕐᒧᑦ. 
 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ: 
 

ᑮᓇᐅᔭᑦ ᐱᔭᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᑦ: 

$10,000 

ᑮᓇᐅᔭᑦ ᐊᓯᖏᓐᓂᑦ ᐱᔭᐅᔪᑦ: $116,000 
ᑲᑎᓪᓗᒋᑦ: $126,000 
ᐊᑭᓕᐅᑎᑦ: $126,000 
ᐊᔾᔨᒋᖏᓐᓂᖏᑦ $0 

 
ᐅᖃᐅᓯᒃᓴᑦ: ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ ᐅᖃᖅᓯᒪᕗᑦ ᐃᓘᓐᓇᖏᑦ ᓄᓇᕗᒥ 
ᐆᒪᔪᓄᑦ ᖃᔨᐅᓴᕈᑎᒃᓴᓂᑦ ᑮᓇᐅᔭᖃᖅᑎᑕᐅᓚᐅᖅᓯᒪᖕᒪᑦ ᑖᓐᓇ ᐱᓕᕆᐊᖅ ᓄᖑᑕᐅᓯᒪᓕᖅᐳᓪᓗ 
ᑐᓂᔭᐅᓂᑯᑦ.  ᑖᓐᓇ ᐊᕐᕌᒍᒋᓕᕐᒪᒐ ᐱᖓᔪᖓᑦ ᑕᓪᓕᒪᓄᑦ ᐊᕐᕌᒍᓄᑦ ᖃᐅᔨᓴᐃᓂᐊᖅᑎᓪᓗᒋᑦ, 
ᐱᒋᐊᕐᓂᖓᓂ ᖃᐅᔨᔭᐅᔪᑦ ᓱᓕ ᑐᓂᔭᐅᓚᐅᖏᒻᒪᑕ.  ᐱᒋᐊᕐᓂᖓᓂ ᑐᓴᒐᒃᓴᑦ ᓄᐊᑕᐅᓚᐅᖅᑐᑦ 2014-
ᖑᑎᓪᓗᒍ ᐃᓕᔭᐅᓂᐊᖅᑐᑦ ᑭᖑᓪᓕᖅᐹᖅᓯᐅᑎᒧᑦ ᐅᓂᒃᑳᓕᐊᒧᑦ.  ᐃᓘᓐᓇᖓ ᑕᑯᓐᓇᕐᓗᒍ, 
ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᖅ ᐅᖃᖅᓯᒪᕗᖅ ᐱᓕᕆᐊᕆᔭᐅᔪᖅ ᑭᖑᔭᖅᓯᒪᖏᓐᓂᖓᓂᒃ. 
ᐊᐱᖅᓱᖃᑦᑕᖅᑐᑦ ᐃᖃᓪᓕᐊᖅᑎᓂᒃ ᐸᖕᓂᖅᑑᕐᒥ ᐱᒋᐊᕐᓂᖃᓚᐅᖅᓯᒪᔪᖅ ᑎᓯᐱᕆ 2011 ᐊᒻᒪᓗ 
ᐱᔭᕇᖅᑕᐅᓚᐅᖅᓯᒪᓪᓗᓂ ᓯᑎᐱᕆ 2014-ᖑᑎᓪᓗᒍ.  ᐱᓕᕆᐊᕆᔭᖅ ᐅᓂᒃᑲᐅᓯᐅᓯᒪᓕᖅᐳᖅ 
ᐅᖃᐅᑕᐅᓯᒪᓕᕐᖢᓂᓗ ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᐊᒻᒪ ᓄᓇᓕᖕᓂᑦ 
ᑐᓴᕋᓱᐊᕐᓂᖃᖅᑎᓪᓗᒋᑦ ᑲᑎᒪᑎᓪᓗᒋᑦ ᐸᖕᓂᖅᑑᕐᒥ ᑲᑎᒪᖃᑎᒋᔭᐅᓪᓗᑎᒃ  ᐊᖑᓇᓱᒃᑐᓕᕆᔨᑦ 
ᑎᒥᖁᑎᖓᑦ. 
 



ᐊᑐᓕᖁᔭᓕᐊᑦ: 
 

1. ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᒫᓐᓇ ᐊᑐᓕᖁᔭᓕᐊᒐᒃᓴᖃᖏᑦᑐᑦ. 
ᓯᕗᓕᖅᑎᐅᔪᖅ ᐱᓕᕆᐊᒧᑦ ᐊᖑᒻᒪᑎᑦᓯᐊᕐᒪᑦ ᐅᓂᒃᑳᓕᐅᕆᐊᖃᖅᑐᓄᑦ ᒪᓕᒐᖏᓐᓂᒃ ᐅᓪᓗᒥᒧᑦ 
ᑎᑭᐅᑎᓯᒪᓪᓗᑎᒃ.  ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᑭᖑᓪᓕᖅᐹᒥ ᐱᔭᐅᔭᕆᐊᖃᖅᑐᖅ ᔫᓂ 30-
ᖑᓕᖅᐸᑦ ᒪᓕᒡᓗᒋᑦ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᓄᑦ ᑮᓇᐅᔭᑦ ᐸᐸᑕᐅᔪᑦ ᐊᑐᐊᒐᖏᑦ. 
ᐱᓕᕆᐊᓂᑦ ᓴᖅᑭᑦᑐᑦ ᐃᓕᔭᐅᓂᐊᖅᑐᑦ ᑭᖑᓪᓕᖅᐹᒥ ᐱᓕᕆᐊᓄᑦ ᐅᓂᒃᑳᓕᐊᓄᑦ 
ᐱᔭᐅᓯᒪᔭᕆᐊᖃᖅᑐᑦ ᓯᑎᐱᕆ 30th, 2015−ᒥ. 

 
 
ᑐᓴᕆᐊᕐᕕᐅᔪᖅ: ᑖᓂᑲ ᑯᕆᔅᑐ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ 
ᑎᑎᕋᖅᑐᖅ: ᑳᓚ ᓕᑐ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
 


